
15 -ാം കേരള നിയമസഭ

6 -ാം സമ്മേളനം

നക്ഷത്ര ചിഹ്നം ഇല്ലാത്ത ചോദ്യം നം. 464 24-08-2022 - ൽ മറുപടിയ്ക്

കിഫ്ബി വികസന പ്രവര്‍ത്തനം

ചോദ്യം ഉത്തരം

ശ്രീ. കെ. ജെ. മാക്‌സി
ശ്രീ കെ എൻ ബാലഗോപാല്‍

(ധനകാര്യ വകുപ്പ് മന്ത്രി)

(എ)

നിലവിലെ സര്‍ക്കാര്‍ കാലയളവില്‍ കിഫ്ബി വഴി

നടപ്പാക്കിവരുന്ന വികസന പ്രവൃത്തികള്‍

എന്തെല്ലാമാണെന്നും അവ എത്ര

തുകയ്ക്കുള്ളതാണെന്നും വ്യക്തമാക്കുമോ;

(എ) കിഫ്ബി നാളിതുവരെ 73869.44 കോടി രൂപയുടെ

പദ്ധതികൾക്കാണ് അംഗീകാരം നൽകിയിട്ടുള്ളത്.
ഇതിൽ 5486.59 കോടി രൂപയുടെ പദ്ധതികൾ

പൂർത്തിയാക്കുവാൻ കഴിഞ്ഞിട്ടുണ്ട്. ഇവ കൂടാതെ ഈ
സർക്കാരിന്റെ കാലയളവിൽ 68,382.85/- കോടി

രൂപയുടെ കിഫ്ബി പദ്ധതികൾ നിർമ്മാണത്തിന്റെ

വിവിധ ഘട്ടങ്ങളിലാണ്. ഇവയ്ക്കായി 31.07.2022 ലെ

കണക്കുകൾ പ്രകാരം 20,843.54 കോടി രൂപ

ചെലവഴിച്ചിട്ടുണ്ട്. പദ്ധതികളുടെ വിശദാംശം

അനുബന്ധമായി ചേർക്കുന്നു.

(ബി) പ്രസ്തുത പ്രവൃത്തികള്‍ തടസ്സപ്പെടുത്തുന്നതിനായി

കേന്ദ്രസര്‍ക്കാരും കേന്ദ്രഏജന്‍സികളും

ശ്രമിയ്ക്കുന്നതിന്റെ ഭാഗമായി എന്‍ഫോഴ്സ്മെന്റ്

ഡയറക്ടറേറ്റ് സംസ്ഥാനത്തു നടത്തി വരുന്ന

പ്രവൃത്തികള്‍ ശ്രദ്ധയില്‍പ്പെട്ടുവോ; വിശദാംശം

ലഭ്യമാക്കുമോ;

(ബി) കള്ളപ്പണം വെളുപ്പിക്കല്‍ നിരോധന നിയമ

പരിപാലനവും വിദേശ നാണയ കൈകാര്യ നിയമ

പരിപാലനവും മാത്രം അധികാര

പരിധിയിലുള്‍പ്പെടുത്തിയുള്ള എന്‍ഫോഴ്സ്മെന്റ്

ഡയറക്ട‍റേറ്റ് കിഫ്ബിയുടെ പ്രവര്‍ത്തനം

സംബന്ധിച്ച് നിലവിൽ നടത്തുന്ന അന്വേഷണങ്ങൾ

വിമർശന വിധേയമായിട്ടുണ്ട്.

2021 ഫെബ്രുവരി 3-ന് 1999-ലെ ഫെമ ആക്ട്

പ്രകാരം കിഫ്ബിയുടെ ചീഫ് എക്‌സിക്യൂട്ടീവ്

ഓഫീസർക്ക് എൻഫോഴ്‌സ്‌മെന്റ് ഡയറക്ടറേറ്റ്

(ഇ.ഡി) സമൻസ് അയക്കുകയുണ്ടായി. എന്നാൽ

സമൻസിന്റെ കാരണമോ അന്വേഷണ വിഷയമോ

വ്യക്തമാക്കിയിരുന്നില്ല. കിഫ്ബിയെ പ്രതിനിധീകരിച്ച്

ജോയിന്റ് ഫണ്ട് മാനേജർ എൻഫോഴ്സ്മെന്റ്

ഡയറക്ടറേറ്റ് ആവശ്യപ്പെട്ട എല്ലാ രേഖകളും

സമർപ്പിച്ചു. ആറോളം തവണ ഉദ്യോഗസ്ഥർ

കൊച്ചിയിലെ എൻഫോഴ്‌സ്‌മെന്റ് ഡയറക്ടറേറ്റിന്

മുന്നിൽ ഹാജരാകേണ്ടി വന്നു. ചോദ്യം ചെയ്യുന്ന

ഇ.ഡി ഉദ്യോഗസ്ഥർ ആഗ്രഹിച്ച ഉത്തരങ്ങൾ

പറയുവാൻ പ്രേരിപ്പിക്കുന്ന ശക്തമായ സമ്മർദ്ദവും

ഉണ്ടായി എന്ന പരാതിയുണ്ട്. 2021 ഡിസംബർ 15-
ന് ചീഫ് എക്‌സിക്യൂട്ടീവ് ഓഫീസറെ നേരിട്ട് ചോദ്യം

ചെയ്യുന്നതിനായി കൊച്ചിയിലെ എൻഫോഴ്‌സ്‌മെന്റ്

ഡയറക്ടറേറ്റിലേക്ക് വിളിപ്പിച്ചിരുന്നു. മസാല

ബോണ്ടിന്റെ പേപ്പർ വർക്ക് കൈകാര്യം ചെയ്ത

കിഫ്ബിയിലെ മറ്റ് ഉദ്യോഗസ്ഥരെയും ഒന്നിലധികം

തവണ വിപുലമായ ചോദ്യം ചെയ്യലിന് വിധേയമാക്കി.
ഖേദകരമെന്നു പറയട്ടെ, മുകളിൽ സൂചിപ്പിച്ച ചോദ്യം

ചെയ്യലുകളുടെ പരമ്പരയിൽ, ചോദ്യം ചെയ്യലിന്റെ

ഉദ്ദേശ്യത്തെക്കുറിച്ചോ അന്വേഷിക്കുന്ന

വിഷയത്തെക്കുറിച്ചോ ഒരു വ്യക്തതയും

ഉണ്ടായിരുന്നില്ല എന്നാണ് മനസ്സിലാക്കുന്നത്. ഒരോ

സമൻസിലും ആവശ്യപ്പെട്ട രേഖകൾ അനേഷണ

ഏജൻസിക്ക് യഥാവിധി നൽകിയിട്ടുണ്ട്.

എൻഫോഴ്സ്മെന്റ് ഡയറക്ടറേറ്റിനെ ദുരുപയോഗം

ചെയ്യുന്നതിന്റെ ഏറ്റവും പുതിയ ഉദാഹരണമാണ് മുൻ

ധനകാര്യ മന്ത്രിയും കിഫ്ബി വൈസ്

ചെയർപേഴ്സനുമായിരുന്നു ഡോ. ടി. എം. തോമസ്

ഐസക്കിന് സമൻസ് അയച്ചത്. ഇത്തരം

നടപടികൾ സംസ്ഥാന സർക്കാരിനെ

അപകീർത്തിപ്പെടുത്താനും അതിന്റെ വികസന

അജണ്ടയും പുരോഗതിയും തടയാനുമുള്ള ശ്രമമാണിത്

എന്നാണ് മനസ്സിലാക്കുന്നത്.

ഫെമ ആക്റ്റിന് കീഴിൽ നിർദ്ദേശിച്ചിട്ടുള്ള എല്ലാ

മാനദണ്ഡങ്ങളും പാലിച്ച് റിസർവ് ബാങ്ക്

അംഗീകാരത്തോടെയാണ് കിഫ്ബി മസാല ബോണ്ട്

പുറപ്പെടുവിച്ചത്. കേന്ദ്രസർക്കാരിനു കീഴിലുള്ള

കിഫ്ബിയ്ക്ക് സമാനമായ ബോഡികോർപ്പറേറ്റുകളും

മസാലാ ബോണ്ട് പുറപ്പെടുവിച്ചിട്ടുണ്ട്. ഈ

സ്ഥാപനങ്ങൾക്കുമേൽ ഫെമ ചട്ട ലംഘനങ്ങൾ ഒന്നും

തന്നെ ആരോപിക്കപ്പെട്ടിട്ടില്ല എന്നതും

ശ്രദ്ധേയമാണ്.

ഇ.ഡിയുടെ ഇത്തരത്തിലുള്ള സംശയാസ്പദമായ

പ്രവർത്തനങ്ങൾ ചോദ്യംചെയ്തുകൊണ്ട് കിഫ്ബിയും

മുൻ ധനകാര്യ മന്ത്രിയും കേരള ഹൈക്കോടതിയെ

സമീപിച്ചിട്ടുണ്ട്. കോടതി പ്രസ്തുത വിഷയത്തിൽ വാദം

കേട്ടുവരുന്നു. 2021 ലെ നിയമസഭാ തെരഞ്ഞെടുപ്പിന്

തൊട്ടുമുൻപായി ആരംഭി‌ച്ച ഇ.ഡി അന്വേഷണവും

ചോദ്യം ചെയ്യലും നീണ്ട 18 മാസങ്ങൾക്ക് ശേഷവും

കിഫ്ബി നടത്തിയ ചട്ടലംഘനം എന്താണ് എന്ന്

കൃത്യമായ പറയുവാൻ ആ എജൻസിയ്ക്ക് കഴിഞ്ഞിട്ടില്ല.
ഇത് സംബന്ധിച്ച ചർച്ചകൾ കോടതിയിൽ വന്ന

അവസരങ്ങളിൽ ഇ.ഡി കൂടുതൽ സമയം

ആവശ്യപ്പെടുന്ന സ്ഥിതിയാണ് ഉണ്ടായത്.

(സി) പ്രസ്തുത തടസ്സപ്രവര്‍ത്തനങ്ങള്‍ മറികടന്ന് വികസന

പ്രവര്‍ത്തനങ്ങള്‍ കിഫ്ബി വഴി സമയബന്ധിതമായി

(സി) നാളിതുവരെ 73,000 കോടിയില്പരം രൂപയുടെ 993
പദ്ധതികൾക്ക് കിഫ് ബോർഡ് അംഗീകാരം

നടപ്പാക്കുന്നതിനായി സ്വീകരിച്ചുവരുന്ന നടപടികള്‍

എന്തെല്ലാമെന്നും വ്യക്തമാക്കുമോ?
നൽകികഴിഞ്ഞു. ഇതിനോടകം 18,000 കോടിയില്പരം

രൂപ ധനവിപണിയിൽ നിന്നും ഇത്തരത്തിൽ കിഫ്ബി

സമാഹരിച്ചിട്ടുണ്ട്. ആഭ്യന്തര-അന്താരാഷ്ട്ര

മാർക്കറ്റിലും കിഫ്ബി ഒരു നൂതന

ധനകാര്യസ്ഥാപനം എന്ന രീതിയിൽ ശ്രദ്ധിക്കപ്പെട്ടു.
ഇത്തരത്തിൽ കിഫ്ബി മികച്ചരീതിയിൽ

പ്രവർത്തിച്ചുവരുന്ന അവസരത്തിലാണ് വിവിധ കേന്ദ്ര

ഏജൻസികളെയും റെഗുലേറ്റി ഏജൻസികളെയും

ഉപയോഗിച്ച് അതിനെ തടസ്സപ്പെടുത്തുവാനുള്ള

ശ്രമങ്ങൾ നടന്നുവരുന്നത്. പൊതുമധ്യത്തിൽ

കിഫ്ബിയെ മോശപ്പെടുത്തുവാനും നിക്ഷേപകരിൽ

പരിഭ്രാന്തി സൃഷ്ടിച്ച് കിഫ്ബിയിലേക്കു വരേണ്ട

നിക്ഷേപങ്ങളെ തടസ്സപ്പെടുത്തുവാനും അതുവഴി

നിലവിൽ ലക്ഷ്യം വെച്ചിരിക്കുന്ന

വികസനപ്രവർത്തനങ്ങളെ അവതാളത്തിലാക്കാനും

ഈ കൂട്ടർ നിരന്തരം ശ്രമിക്കുകയാണ്.
സംസ്ഥാനത്തിന്റെ താൽപ്പര്യങ്ങളെ

സംരക്ഷിക്കുന്നതിനായി സമൂഹമധ്യത്തിൽ

ഇക്കൂട്ടരെയും അവരുടെ ദുഷ്ടലാക്കോടെയുള്ള

പ്രവർത്തനങ്ങളെയും തുറന്നുകാട്ടുന്നതിനും അവ

കിഫ്ബി മുഖേനയുള്ള വികസന പ്രവർത്തനങ്ങളെ

പ്രതികൂലമായി ബാധിക്കാതിരിക്കുന്നതിനുമുള്ള

ഊർജ്ജിത ശ്രമം സർക്കാരിന്റെ ഭാഗത്ത് നിന്നും

ഉണ്ടാകൂം.

സെക്ഷൻ ഓഫീസർ

